
du ossko nokkat, ja go ofti don buorradusa daǥak, de nane veljaidad.

33 Mutto son celki sunji: hærra! garves læm duin mannat sikke giddagassi ja jabmem vuollai.

34 Mutto son celki: Peter! mon cælkam dunji: vuonces odna bæive i biško, auddal go don golm gærde læk biettalam muo dovddat.

35 Ja son celki sigjidi: go mon vuolgatim din bursa ja sæka ja gabmagitaǥa, læigo vajegvuotta dalle dist? mutto si celkke: i læm.

36 De celki son sigjidi: mutto dal, gæst burssa læ, valddus son dam, nuft maida sækka, ja gæst i mikkege læk, vuvddus son biftases, ja osstus mieke.

37 Dastgo mon cælkam digjidi: ain dat færtte muo ala ollašuvvut, mi čallujuvvum læ: son læ maida værredakki særvvai lokkujuvvum; dastgo mak muo birra čallujuvvum læk, loappamen dal læk.

38 Mutto si celkke: hærra! gæč, dast læva guoft miekke. Mutto son celki sigjidi: galle dat læ.

39 Ja son olgus manai, ja vieros mield son olljovarrai manai; mutto su mattajægjek maida čuvudegje su.

40 Mutto baikkai boattam, de celki son sigjidi: rokkadallat, amadek di gæččalussi šaddat.

41 Ja son rotti ječas sin gaskast gæđge balkastaǥa duokkai, ja čibbides ala manai, rokkadallai ja celki:

42 Ačačam, aigokgo dam gæra must erit

